
Chedanagarakshetram Deva Panchaka Stotram

છેદાનગરક્ષેત્રં દેવપઞ્ચકસ્તોત્રમ્

સુબ્રહ્મણ્યક્ષેત્રં નવ્યં નાનોપદેવસઞ્જુષ્ઠમ્  ।
બહુતલસૌધસ્યોપરિ કલ્પિતમાભાતિ શિલ્પસર્વસ્વમ્॥ ૧॥
અષ્ટોત્તરશતસઙ્ખ્યૈઃ સોપાનેન યત્ર સન્નિધેમ્ર્માર્ગઃ ।
પાર્શ્વદ્વયેઽપિ યસ્ય પ્રકાશતેઽનલ્પશિલ્પસૌન્દર્યમ્॥ ૨॥
આરોહણાવરોહણમાર્ગોઽયં ભક્તસઙ્ખસઙ્કીર્ણઃ ।
સુવ્યક્તં નાગરિકશ્રદ્ધાભક્તીસ્ફુટં પ્રકાશયતિ॥ ૩॥
વૃત્યર્થં યતમાનાઃ ભૌતિકવિષયેષુ સન્તતં સક્તઃ ।
માનસમૂર્જં શાન્તિં  ચિન્વન્તિ જના દિને દિને યત્ર॥ ૪॥
સાયં પ્રાતશ્ચૈતત્ ક્ષેત્રં સવિશેષપાવનં ભવતિ ।
અભિષેકૈરારતિભિર્વૈદિકઘોષૈસ્તથૈવ પૂજાભિઃ॥ ૫॥
પ્રવહતિ ભક્તગલેભ્યો નિર્ગલિતા નામવૈખરીગઙ્ગા  ।
યત્ર સ્નાત્વા શ્રોત્રં નૃણાઞ્ચ ચિત્તં પાવિતં ભવતિ॥ ૬॥
નારાયણીયગીતાભાગવતાદીનિ સૂક્તિરત્નાનિ ।
પારાયણપ્રભાષણગોચરતાં યાન્તિ ભૂરિશો યત્ર॥ ૭॥
ક્ષેત્રાઙ્કણે વિશાલે પ્રાદક્ષિણ્યં વિધાય ભક્તજનાઃ ।
નાનોપદેવદર્શનપુણ્યં સમ્પાદયન્તિ સાનન્દમ્॥ ૮॥
રમણીયચન્દ્રશાલાકલ્પેઽત્ર સમાગતૈહ્ર્મદયવદ્ભિઃ  ।
પરિતો નગરી લક્ષ્મીદ્ર્દશ્યા ક્ષેત્રસ્ય મૌક્તિકીમાલા॥ ૯॥
છેદાનગરીદેવ્યાઃ ફાલતલે ભાસમાનમમલતરમ્ ।
સુન્દરસિન્દૂરમયં તિલકમિદં દેવમન્દિરં જયતિ॥ ૧૦॥
તદિદં પઞ્ચકન્તર્વિકસદ્ભક્ત્યાદરધૃદયેન   ।
સંસ્તૂયતે મયા, તદ્ દદાતુ મહ્રં  સદા મનઃશાન્તિમ્॥ ૧૧॥

સ્કન્દઃ -
સુરભિલકર્પૂરમહાનીરાજનનિત્યતૃપ્તનિખિલગુરો ।
આર્તત્રાણપરાયણ, ભવન્તમીડે દયામયં દેવમ્॥ ૧૨॥
જય જય તારકવૈરિન્! શક્તિધર, ક્રૌઞ્ચદારણ, સ્વામિન્ ।
સુન્દરમયૂરવાહન, દયાનિધે પાહિ નિત્યદાસાન્ નઃ॥ ૧૩॥
હર હર હર હર નન્દન! સિન્દૂરાક્તસુન્દરાઙ્ગ , વિભો ।
ભક્તાભીષ્ટવિધાયક, નૌમિ ત્વાં દેવ! દેવસેનાન્યમ્॥ ૧૪॥
ભક્તપ્રિય, ભગવંસ્ત્વં ભજામિ વાઞ્છન્ સદા મનઃશાન્તિમ્ ।
વિપદસ્ત્રાયસ્વ વિભો દયઃનિધે પાહિ નિત્યદાસાન્ નઃ॥ ૧૫॥

ગુરુવાયુપુરેશઃ -
છેદાનગરનિવાસિન્! ગુરુવાયુપુરેશ સચ્ચિદાનન્દ!
મન્દસ્મિતાર્દ્રવદનં કૃષ્ણં ત્વામન્વહં વન્દે॥ ૧૬॥
તૈલભિષેચનાદ્યૈઃ કેરલપૂજાક્રમૈઃ સમારાદ્ધમ્ ।
અસ્માકમિષ્ટદેવં છેદાનગરસ્થિતં ભજે કૃષ્ણમ્॥ ૧૭॥
પ્રત્યહમુષસિ હરે ત્વાં તૈલક્ષીરાદિનાભિષિક્તતનુમ્ ।
વ્યઞ્જિતકિશોરભાવં ધ્યાયામિ વિભો, પ્રસીદ મયિ નિત્યન્॥ ૧૮॥
છેદાનગરીસંસ્થં ગુરુવાયુપુરીપતિં  દયાસિન્ધુમ્ ।
હન્ત ભજન્તો વયમિહ શાન્તિં  વિન્દેમ માનસીં  નિત્યમ્॥ ૧૯॥

ધર્મશાસ્તા -
શબરિગિરીશ્વર, શાન્તં છેદાનગરે કૃતાધિવાસં ત્વામ્ ।
ભક્તજનૈરારાદ્ધં પશ્યામિ ભજામિ ધન્યધન્યોઽસ્મિ॥ ૨૦॥
શરણં શરણં યામસ્તાવકપાદામ્બુજં દયાસિન્ધો!
જીવિતમસ્તુ મમ ત્વદ્દાસ્યમયં ધર્મકર્મસમ્પૂર્ણમ્॥ ૨૧॥
ત્વદ્દાસે મયિ કરુણાં ધેહિ વિધેહિ સ્થિરાં મનઃશાન્તિમ્ ।
નિર્મયમસ્તુ મનસ્ત્વયિ વિશ્રાન્તં સચ્ચિદાનન્તે॥ ૨૨॥

દેવી -
દેવિ! મહાકાલિ! મહાલક્ષ્મીમહાશારદામ્બિકે ગૌરી ।
શકિન્ત સમ્પદમેવ ચ વિદ્યાં નો દેહિ પાહિ નો વિપદઃ॥ ૨૩॥

શક્તિસ્વરૂપિણિ, શિવે, ભુક્તેર્મુક્તેશ્ચ સાધિકે, દેવિ!
ત્વત્પદનલિનદ્વન્દ્વે પતામિ ભક્ત્યાઃ પ્રસીદ મયિ નિત્યમ્॥ ૨૪॥
સિન્દૂરતિલકસુન્દરફલાં કારુણ્યવર્ષિનયનાન્તામ્   ।
મન્દસ્મિતાર્દ્રવદનાં ધ્યાયામિ ત્વાં મહેશ્વરીં  માયામ્॥ ૨૫॥

વિઘ્નેશઃ -
ભગવન્, ગણનાથ, વિભો, છેદાનગરે કૃતાધિવાસં ત્વામ્ ।
વિઘ્નવિદારણદક્ષં નૌમિ ભવન્તં પ્રસીદ મયિ દાસે॥ ૨૬॥
શિવશક્તિતત્વમેકં પ્રત્યૂહવ્યૂહનાશકં દેવમ્ ।
સિન્દૂરારુણિતાઙ્ગં  વન્દેહં શાન્તમદ્ભુતાકારમ્॥ ૨૭॥
સિદ્ધિવિનાયક, વન્દે બુદ્ધિવિકાસપ્રદં મહાકાયમ્ ।
તુન્દામર્શકશુણ્ડં ભવન્તમીશં પ્રસન્નવદનાબ્જમ્॥ ૨૮॥

ઇતિ શ્રીવાસુદેવન્ એલયથેન વિરચિતં છેદાનગરક્ષેત્રં
દેવપઞ્ચકસ્તોત્રં સમ્પૂર્ણમ્ ।

